
Inatsisartut ukiakkut 2017-imi ataatsimiinneranni Naalakkersuisut, aallarnisaasunut
suliffeeqanillu  ingerlatsisunut, aningaaserivitsigut aqqutit naliginnaasut atorlugit
attartorsinnaanngitsunut, annikittunik taarsigassarsisitsinermik  ukiuni  sisamani
misiliinissaq anguniarlugu, Inatsisissamik sagqummiussinisamik peqquneqgarnissaannik
aalajangiiffigisassatut siunnersuut. Misiliinerup nalaani Aningaasanut Inatsimmi ukiut
tamaasa siunertamut 500.000 kr.-nik immikkoortitsisogartassaaq. Taarsigassarsiat
killilimmik annertussuseqartassapput soorlu 20.000 kr-iniit 100.000 kr-inut. Inatsisissatut
siunnersuummi ernialersukkanik taarseraanissamik periusissaq ilanngunneqassaaq,
pisortat annaasaqarsinnaanerat Killilersimaarusullugu. Tamatuma saniatigut Inatsisissatut
siunnersuut misileraanerup naanerani nalilersuinissamik piumasagaammik ilagassaaq.
(Inatsisartunut ilaasortag Naaja H. Nathanielsen, Attaviitsoq)

(Siullermeernera)

Demokraatini isumagatigaarput aallarnisaasartut atugaat pitsaasut pilersittariagarmata. Nunatta
ineriartornerani pingaarutegarpoq nutaanik eqgarsarsinnaasut isumassarsiullaggissullu
namminneq suliffiutiminnik aallartitserusussuseqgarnissaannut kaammattornissaat,
isumassarsiatik piviusunngortissinnaaniassammatigit.

Naalakkersuisut akissumminni tunngavilersuutigaat aallarnisaasartut ikorfartorniarlugit suliniutit
arlallit pioreersut. Demokraatini tamanna isumagatigaarput.

Siunnersuuteqgartorli ilumoorpog ogarami annikitsumik aallarnisaasartut isumassarsiaminnut
aningaasassaaleginartut. Tassunga atatillugu annikittunik taarsigassarsisitsisarnissaq
isumassarsiatut kusanartutut eqqarsaatigisariagartutullu isigaarput.

Apeqgqulli annertooq taassaavoq siunnersuutip aningaasalersornissaa. Demokraatini
isumagarpugut siunnersuut ilaannakoortumik imminut aningaasalersortog, tunngaviusumik
taarsigassarsiat annikitsut utertinnegartussaammata, taarsigassarsiissutigineqgartulli
ajornartorsiutitagarsinnaapput, taamaattumik annaasagartogarnissaa naatsorsuutigisariagarpog.
Tassungalu siunnersuummut ilanngunneqgassapput allaffissornermi aningaasartuutit.
Demokraatini Inuussutissarsiornermut, Suliffeeqarnermut, Niuernermut Nunanullu allanut
tunngasunut Naalakkersuisogarfimmut amerlanerusunik aningaasaliinianngilagut siunnersuut
piviusunngortikkumallugu, taamaattumik aningaasat nassaarisariagarput
aningaasaliissutaareersut iluanni. Ataatsimiititaliami suliarinegarnissaanut atatillugu
innersuussutigissavarput, ataatsimiititaliaq tikkuussissasoq siunnersuut
piviusunngortikkumallugu aningaasat sumi aanegarsinnaanersut.

Demokraatini aamma kaammattuutigissuarput, Inuussutissarsiornermut Ataatsimiititaliap
misissussagaa taarsigassarsiat annikitsut kommunit sulegatigalugit negeroorutigisarnissaat
soqutiginegarsinnaanersoq - immaga aaqgissuussineq 50/50 atorlugu, Namminersorlutik
Ogartussat kommunillu assigiimmik akiliisarlutik.

Tamatuma kingorna Demokraatini isummerfigivikkumaarparput isumagarnerluta siunnersuut
manna tapersersortariagartod.

Taamatut ogaaseqgarluta siunnersuutip Inuussutissarsiornermut Ataatsimiititaliami
suliareqgitassanngorlugu innersuupparput.

